
Ushbu Respublika ilmiy-amaliy anjumani 2024-yilga mo‘ljallangan xalqaro va 

respublika miqyosida o‘tkaziladigan ilmiy va ilmiy-texnik tadbirlar rejasi Oliy 

ta’lim, fan va innovatsiyalar vazirligining buyrug’iga asosan tashkil etildi. 

To‘plamda iqtidorli talabalar, magistrantlar, tayanch doktorantlar va 

doktorantlarning ilmiy izlanishlari, tajriba almashish, sohalarda amalga 

oshirilayotgan ishlarni tahlil qilish va bu boradagi takliflarni ishlab chiqish 

bo’yicha ilmiy-amaliy va uslubiy tavsiyalar ishlab chiqilgan.  

Mazkur to‘plamga kiritilgan maqolalar va tezislarning mazmuni, statistik 

ma’lumotlar hamda bildirilgan fikr va mulohazalarga mualliflarning o‘zlari 

mas’uldirlar. 

Оne impulse frоm а vernаl wооd, 

Mаy teаch yоu mоre оf mаn, 

Оf mоrаl evil аnd оf gооd, 

Thаn аll the sаges cаn.” 

Bu misrаlаr Uоrdsvоrt tаbiаtdаn о’rgаnishgа qаnchаlik kаttа e’tibоr berishini 

kо’rsаtаdi. U hаttо tаbiаt bizgа yаxshilik vа yоmоnlik аxlоqlаri о’rtаsidаgi fаrqni 

dоnishmаndlаrgа qаrаgаndа yаxshirоq о’rgаtishi mumkinligini tа’kidlаydi. 

Ushbu аsаrlаrning bаrchаsini о’rgаnib chiqqаndаn sо’ng, Uоrdsvоrt 

she’riyаtining ulkаn terаnligigа, xususаn, rоmаntizmning аsоsiy negizini tаshkil 

etuvchi tаbiаtgа vа ungа bо’lgаn muhаbbаtgа nаzаr tаshlаydi. Uilyаm Uоrdsvоrtning 

rоmаntik she’riyаtgа qо’shgаn eng kаttа hissаsi tаbiаtni vа uning sоn-sаnоqsiz sirlаrini 

kо’rish, kuzаtish vа tushunish hаqidаgi tаsаvvurlаrni berishdir. Shu bоis, Uоrdsvоrt 

uning muxlislаri vа tаnqidchilаri tоmоnidаn hаqli rаvishdа tаbiаt shоiri deb e’tirоf 

etilаdi. 

Dаrhаqiqаt, аgаr diqqаt bilаn kuzаtilsа, biz Uоrdsvоrt shаhаrlаrning shоvqinidаn 

uzоqdа оddiy hаyоtni tаrg’ib qilgаnligini hаm kо’rishimiz mumkin. Bundаy fikrlаsh 

tаrzi keyingi аvlоd rоmаntik shоirlаri ijоdidа nаfаqаt Buyuk Britаniyа, bаlki butun 

Yevrоpа vа Аmerikа qit’аsidа mustаhkаm о’rin egаllаdi. Shu tаrzdа, Uilyаm 

Uоrdsvоrtni rоmаntizmning оtаsi desаk xаtо bо’lmаydi. 

Annotatsiya. Ushbu maqolada Anvar Obidjon ijodining o’ziga xosligi,badiiy 

mahorat qirralari to’g’risida so’z yuritilgan. ijodkorning bolalarga bag’ishlangan 

she’rlari tahlilga tortilgan. 

Kalit so’zlar: Bolalar adabiyoti, She’riyat, Anvar Obidjon ijodi, Ijodiy niyat, 

badiiy mahorat, obrazlilik. 

Bolalar adabiyotiga o’zining sezilarli hissasini qo’shgan Anvar Obidjon 

bolalarning nozik qalbini, orzu-umidlarini, kechinmalarini his etgan holda nafis she’r 

va hikoyalar yaratdi. U turli buyumlar, jonivorlar, o’simliklar olamini yosh kitobxonga 

sirdosh etib, ular orqali yosh kitobxonda tabiatga mehr uyg’otishish maqsadini 

namoyon etdi. Adibning ijod namunalari sodda va samimiyligi, shu bilan birga 

mantiqning kuchliligi bilan nafaqat bolalarni, balki kattalarning ham qiziqishlarini 

oshiradi ham ularni adabiyotga oshno bo’lishga undaydi. Ayniqsa uning tabiat 

hodisalarini tasvirlash mahorati bolalarni she’riyatga qiziqishga ham yo’naltiradi. 

O’xshatish, mubolag’a, jonlantirish kabi ifoda vositalari shoir she’rlaridagi jozibadorlik 

baxsh etgani holda va mazmundorlikni yanada boyitishga xizmat qiladi.  

Adibning bolalarga atalgan “Ona yer” nomli dastlabki (1974) to’plamidan tortib, 

hozirgacha e’lon qilingan kitoblari ichida turli mavzularga e’tibor qaratilgan. Uning 

turli mavzuga bag’ishlangan kitoblari nafaqat bolalar, balki, kattalarga ham, oddiy 

xalqqa ham birdek yoqadi. Shoirning she’rlaridagi badiiy go’zallik haqida gap ketar 

ekan, u she’rlarida o’zgacha ruh, zavq, kayfiyat baxsh etgaligini ta’kidlash mumkin. 

Eng muhimi, she’rda ifodalangan har bir obraz ko’z oldimizda ko’rinmas rassom orqali 

chizilgan chizmalarga o’xshaydi. Shoirning she’rlarida talqin etilayotgan obrazlarda 

fikrlar aniq, tiniq, ixcham, sun’iylikdan xoli, haqqoniylik va hayotiylik, obrazlilikni 

kuzatamiz. Shuningdek, samimiyligi, xalqonalik, milliylik ham shoir she’riyati uchun 

xos hisoblanadi.  

 Akademik Baxtiyor Nazarov aytganidek: “Anvar Obidjonning “Uzum”iga 

o’xshagan namunalar faqat o’zbek bolalar she’riyatidan tashqari umuman keng 

miqyosdagi bolalar adabiyotini bezay oladi: 

Donalarim marjoncha, 

Bir boshim- naq bir jomcha. 

Quritsangiz mayizman, 

Dasturxonga fayzman. 

Kuzda yeb-yeb to’yishar, 

Qishga osib qo’yishar. 

Boqar shod yosh-qarilar, 

Maqtar hatto arilar. 

Bunday she’rni o’qigan bolalargina emas, barcha yoshlardagi she’rxonlar 

qalbida rohatlar tuyadi”. 

 Haqiqatan shoirning “Uzum” she’ri milliyligimizdan, yurtimizning serquyosh 

o’lka ekanligidan, dehqon bobolarimizning mehnatkashligidan darak beradi. She’rda 

uzum obrazi jonlanib, kitobxonni o’ziga qaratadi. Uzum mevasining har bir donasi 

shoir aytganidek shoda marjon kabi. Uni quritsangiz mayiz holiga keladi. Bu esa 

bizning dasturxonga ko’rk va fayz bag’ishlaydi. Uyimizda mehmon kutganimizda ham 

albatta, dasturxonda mayizning o’rni bo’lakcha. Uzum shu qadar shirin meva-ki, hatto 

arilar ham uning shirasidan bahramand bo’lgilari keladi. Uzumning navlari juda ko’p: 

asl qora, behishti, charos, chillaki, husayni, kishmish, magarach, nimrang, obaki, xaliliy 

va hokazolar. Ushbu uzum navlarining har birida o’zgacha ta’m, o’zgacha maza 

bo’ladi. Qish faslida ham uzumni xonadonimizning barakasidan dalolat beradi. She’r 

orqali ana shunday kechinmalar yuzaga keladi, tasavvurlar ko’z o’ngimizda jonlanadi 

Anvar Obidjon ijodi serqirraligi tufayli hamisha hayotiy mavzularga bog’lanib 

turadi. Tabiat hodisalardan tortib, narsa va buyumlar, hayvonot olami, o’simlik 

dunyosigacha bo’lgan, mo’jizakor olamni shoir kuzatar ekan, ularning tashqi va ichki 

hodisalariga taqlidan noodatiy tarzda murojaat qilib, his-tuyg’ularini, ichki 

kechinmalarini zamon va makon bilan chambarchars bog’lagan holda ifoda eta olgan. 

“Irmoq qo’shig’i” she’rida tabiat tasviri mahorat bilan ifoda etilgan:  

Toshdan-toshga sakrab keldim,  

Qo’msayman O’sh, Shopirlarni, 

Shildir-shildir. 

Ushbu she’rda bolaning ko’z oldida toshdan-toshga urilib o’tayotgan irmoq 

gavdalanadi. Adib irmoq orqali Ona vatanimizning go’zalligini, Yurt sog’inchini aks 

ettirgan. Inson vatani bilan qayerda bo’lmasin doimo faxrlanib, uni qo’msab yashashi, 

uning tog’lar-u bog’lari takrorlanmas mo’jiza ekanligini bolalarga quvnoq irmoq orqali 

obrazli ifodalab beryapti. Shunga o’xshash yana bir she’ri “Shamol qo’shig’i” bilan 

tanishamiz: 

Bolalarga yoqaman,    

Guv-Guv.                    

Mevalarni qoqaman,   

Duv-duv.                     

Ba’zi fe’lim be’mani, 

Guv-guv. 

Cho’ktiraman kemani, 

Qiy-chuv. 

She’r barmoq vaznida yozilgan bo’lib, har bir bandi a-b, a-b tarzida 

qofiyalangan. She’rdagi juft misralarda “guv-guv”, “duv-duv” kabi takror so’zlar 

qo’llanilgan. Bu esa she’rning yanada o’ynoqiligini va quvnoqligini oshirib berishga 

xizmat qiladi. “Shamol qo’shig’i” she’rida insonlar xarakteri aks ettirilgan bo’lib, 

mehribon, sho’x insonlar doimo atrofdagilarga quvonch baxshida eta olishi ifoda 

etilgan. Bu she’rning birinchi misrasida yaqqol ko’rinib turibdi. Fe’li tor, badjahl 

insonlarning xarakter-xususiyatlari esa nimalarga olib kelishi shamol keltiradigan 

talofot orqali ifodalangan. Demak, shoir bolalarga ikki toifali insonlarni shamolning 

o’ziga bergan ta’rifi orqali ko’rsatib, xulosani o’zlariga qoldirgan.  

Shoirning “Chakka qo’shig’i” she’rini kuzataylik: 

Kirolmasam romingizdan, 

Chakka-chuk, chakka-chuk. 

Teshib tushdim tomingizdan, 

Chakka-chuk, chakka-chuk. 

 

Tomchilayman boshingizga, 

Chakka-chuk, chakka-chuk. 

Tegish uchun g’ashingizga, 

Chakka-chuk, chakka-chuk. 

Chakka orqali ba’zi insonlar yoki bolalar qay yo’l bilan bo’lmasin o’zining 

istaklarini amalga oshirish uchun maqsadidan qaytmasligi ko’rsatib berilgan. Bolalar 

ayrim paytlarda o’z istaklarini amalga oshirishni qat’iy istashadi. Hazil aralsh she’r 

orqali maqsadga erishish yo’lida taslim bo’lmaslik, ammo ba’zida shu yo’lda 

kimlarnidir g’ashini keltirib qo’yish ham mumkinligi ifodalangan. 

Umuman olganda, ijodkor tabiat va borliq hodisalari bilan yosh kitobxonni 

tanishtirish hamda ularni tabiat ajoyibotlari va xususiyatlariga oshno qilish orqali 

tarbiyalash maqsadini ko’zda tutadi. Shuningdek, shoir she’rlari hayotiyligi, badiiy 

qimmati, tarbiyaviy ahamiyati bilan mohiyati bilan alohida ahamiyat kasb etadi. 

barqaror birliklarning qiyosiy va lingvokulturologik tahlili haqida so’z boradi.  

